भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या  2700
जिसका उत्‍तर 19 मार्च, 2018 को दिया जाना है ।
.....
नमामि गंगे परियोजना के लिए धनराशि का आवंटन
2700. श्री लाल सिंह वड़ोदिया: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि सरकार नमामि गंगे योजना के लिए आवंटित धनराशि खर्च नहीं कर पाई है; 
(ख) 
यदि हां, तो क्या सरकार उक्त योजना के लिए आवंटित धनराशि खर्च करने के लिए कोई दिशा-निर्देश जारी करने पर विचार कर रही है; और 
(ग) 
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह)
(क) से (ग) सरकार ने नमामि गंगे कार्यक्रम के अंतर्गत, वित्त वर्ष 2014-15 से 2017-18 के लिए 4131.68 करोड़ रु. जारी किए थे जिसमें से वित्त वर्ष 2014-15 से 2017-18 तक 3062.86 करोड़ रु. खर्च किए जा चुके हैं। 28 फरवरी, 2018 की स्थिति के अनुसार खर्च न हुई शेष राशि 1487.37 करोड़ रु. है।
पर्यावरण सुरक्षा अधिनियम 1986 के अंतर्गत एक प्राधिकरण के रूप में राष्ट्रीय स्वच्छ गंगा मिशन (एनएमसीजी) के गठन और उसके प्रचालन के बाद सीवेज परिशोधन संयंत्रों, अवरोधन एवं डायवर्जन निर्माण कार्यों तथा संबंधित परियोजनाओं और विभिन्न अन्य परियोजनाओं जिनसे पूंजी सृजन होना है, को मंजूर करने में तेजी आई है और ये कार्यान्वयन एवं निष्पादन के विभिन्न चरणों में हैं। वित्त वर्ष 2016-17 से एनएमसीजी द्वारा व्यय में बढ़ती प्रवृत्ति से परियोजना कार्यान्वयन की गति में सुधार दिखाई देता है। एनएमसीजी द्वारा व्यय में यह बढ़ती प्रवृत्ति निम्नलिखित तालिका में दर्शाए गए आंकड़ों में देखी जा सकती हैः- 
	वर्ष (वित्त वर्ष)
	 वर्ष के दौरान एनएमसीजी द्वारा किया गया व्यय (करोड़ रु. में)

	2014 - 15
	170.99

	2015 - 16
	602.60

	2016 - 17
	1,062.81

	2017 – 18

(28.02.2018 तक) 
	1,226.00


धनराशि को खर्च करने के लिए सरकार समय-समय पर दिशा-निर्देश जारी करती है। नमामि गंगे परियोजना के तहत धनराशि, सक्षम प्राधिकारी द्वारा अनुमोदित ढांचे को अपनाते हुए खर्च की जा रही है।   
*****
